
16.08.2013 को दिया जाने वाला उत्‍तर
बांद्रा-देहरादून-बांद्रा रेलगाड़ी से संबंधित मुद्दे
1203.   श्री रशीद मसूद:
          क्‍या रेल मंत्री यह बताने की कृपा करेंगे कि:
(क)      क्‍या रेलवे यात्रियों को असुविधा से बचाने के लिए बान्‍द्रा-देहरादून-बान्‍द्रा रेलगाड़ी के समय-सारणी में बदलाव लाएगी क्‍योंकि इसे सहारनपुर से गाजियाबाद के बीच की लगभग 190 कि.मी. की दूरी तय करने में लगभग चार घंटे 20 मिनट का समय लगता है जो कि पहले लगने वाले समय से लगभग एक घंटा ज्‍यादा है;

(ख)          यदि हां, तो कब तक और यदि नहीं, तो इसके क्‍या कारण हैं;  
(ग)
क्‍या देहरादून, हरिद्वार तथा चारधाम के यात्रियों को होने वाली असुविधा के मद्देनजर इस ट्रेन में एक 2-सी बोगी तथा दो 3-एसी बोगी लगाई जाएगी जो कि लोगों की मांग रही है; और 
(घ)
यदि हां, तो कब तक और यदि नहीं, तो इसके क्‍या कारण हैं?
उत्‍तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(1) और (ख) : जी, नहीं। 19019/19020 बांद्रा (ट)-देहरादून एक्‍सप्रेस के समय में परिवर्तन करना फिलहाल मार्ग में पड़ने वाले कुछ खण्‍डों में रेलपथ की कमी सहित परिचालनिक कठिनाइयों के कारण व्‍यावहारिक नहीं है। 
(ग) और (घ) : इस समय 19019/19020 बांद्रा (ट)-देहरादून एक्‍सप्रेस 21 कोच के भार के साथ चल रही है। इसके अलावा, परिचालनिक कठिनाइयों के कारण गाड़ी में सवारी डिब्‍बों की संख्‍या बढ़ाना फिलहाल संभव नहीं है। बहरहाल, भारतीय रेलों पर परिचालनिक व्‍यवहार्यता, वाणिज्यिक अर्थक्षमता और संसाधनों की उपलब्‍धता के अनुसार गाडि़यों में वृद्धि करना एक सतत् प्रक्रिया है। 

